
SCRIPT OF MORNING  GOJRI  NEWS BULLETIN 23JULY 2026 
1015HRS 
2026جولائی23مارننگ گوجری  نيوز  بوليٹن  

************************ 
 يوه  آکاشوانی  جموں  ہے باغ علی  طاہر   تيں  خبر  سنُو۔ 

******************** 
LG  FLOOD  SITUATION 

ليفٹينٹ  گورنر  منوج  سنہا  نے  کل  سنئر  عہديداراں  سنگ  گل  بات  غے  دورا ن  پاری   
بارشاں  سيلابی  صورتحال  تے  زمينی  تودا  کهسکن  غا  واقعات  تيں  متاثره  ضلعاں  غی   
زمينی  صورتحال  غو  پتو  لايو۔انُہاں  نے  ضلع  انتظاميہ  ايس  ڈی  آر  ايف،  اين  ڈی  آر   

بی آر  او،  اين ايچ اے  آئی، تے  دوجا  متعلقہ  محکماں    ايف،  جموں  کشمير  پوليس،  فوج،
غی  طرفوں  جاری  ريليف  بارے  کوششاں  گو  وی  جائيزو  ليو۔  ليفٹينٹ  گورنر  نے    

بچائو  ٹيماں  ور  بچائو  کاروائياں  مانہہ  تيزی  ليان  غی  وی  ہدايت  کی  ہے  انُہاں  نے   
دسيو  جے  پونچه  تے  راجوری  ضلعاں  مانہہ  سانجی  بچائو  کاروائياں  جاری  ايں  جد   

سو غے  قريب  بارشاں  تے  سيلاباں  سنگ  تباه  ہوئی  سڑکاں    4کہ  جموں  ڈويزن  مانہہ 
نانہہ  بهال  کيو  جا چُکو  ہے ايل  جی  موصوف  نے  عہديداراں  نانہہ  ہدايت  کی ہے  جے  

نديشہ  آلا  علاقاں  غے  نيڑے  محفوظ  جگہاں  ور   وے  بارشاں  سنگ  متاثر  ہون  غا  ا 
بچائو  ٹيماں  تے  مشيناں  نانہہ  تعينات  رکهيو  جائے  تانجے  بروقت  تے  فوری  بچائو   

 کاروائياں  انجام  دتی  جاسکيں۔ 
******************* 

LG  ROTARY  KMR 
ليفٹينٹ  گورنر  منوج  سنہا  نے  کل  کشمير  غا  روٹری  کلب  غی  تنصيبی  تقريب  مانہہ   

شرکت  کی۔انُہاں  نے  کلب  غا  نواں  صدر  تے  انُ  غی  ٹيم  نانہہ  مبارک  ديتا  واں   
رخصت  پزير  صدر  سنگ  نيک  خواہشات  غو  اظہار  کيو۔اس  موقع  ور  بولتا  واں   

لوژ  خدمات    ليفٹينٹ  گورنر  غو  کہنو  تهو  جے  روٹری  غی  طرفوں  مخلص  تے  بے 
براں  تيں  زياده  عرصہ  غے  دوران  انسانيت  نانہہ  پہلا  درجہ  ور    100انجام  ديتا  واں

رکهيو  ہے  تے  اج  اس  تنظيم  نانہہ  انسانی  بہبود  تے  مثبت  تبديلی  ليان  مانہہ  اک   
غے  بعد  جموں   2019عالمی  طاقت  غا  طور  ور  جانيو  جے۔  انُہاں  نے  کہيو  جے  سال 

کشمير  متهد  رفتار  سنگ  اگے  بده  رہيو  ہے  تے  ہم  نے  وی  روٹری  کلب  غی    
طرفوں  خدمات  غا  جزبہ  نانہہ  ديکهيو  ہے  خاصکر  شمالی  تے  جنوبی  کشمير  تے   

 جموں  ڈويزن  مانہہ  طبی  سہولتاں  غی  دستيابی  غا  اقدامات  قابل  ذکر  ايں۔
********************* 

CM  TERROR  ATTACK 
وزير  اعلی  عمر  عبدالله  نے  اننت  ناگ  دہشت  گردانہ  حملہ  غی  سخت  مزمت  کرتا  واں 

آئی  آر  پی  غی  تيجی  بٹالين  غا  ہيڈ  کانسٹيبل  عاشق  حسين  غی  شہادت  ور  سخت  صد   
مو  ظاہر  کيو  ہے  غم  زده  کنُبہ  سنگ  تعزيت  کرتا  واں  وزير  اعلی  نے  ہيڈ  کانسٹيبل   
عاشق حسين  قريشی  غی  شہادت  ور  دُکه  ظاہر  کيو ہے  جد  کہ  دہشت  گرداں  غا  اس    

 حملہ  نانہہ  وزير  اعلی  نے  اک  بزدلانہ  فعل قرار  دتو۔
*********************** 

CM  BEERWAH  VISIT 



ام  ضلع  غا  بيرواه  علاقہ  غو  دورو  کرتا  واں  اک  وزير  اعلی  عمر  عبدالله  نے  کل  بڈگ
روز  پہلاں  ،  بارشاں تيں  بعد  پيده  ہوئی  سيلابی  صورتحال  سنگ  پُجيا  نقصان  غو    

جائيزو  ليو۔متاثره  علاقاں  غو  دورو  لاتا  واں  انُہاں  نے  مقامی  لوکاں  سنگ  گل  بات   
کی ۔وزير  اعلی  نے  اس  موقع  ور  نقصان  زده  دُکاناں  گا  مالکاں  تے  کرائے  دار   

دُکانداراں  سنگ  وی  مُلاقات  کی  جہيڑا  عارضی  بازآبادکاری  غا  طور  ور  نواں  تعمير   
کيا  گيا  ميونسپل   کمپليکس  مانہہ  منتقلی  غو  مطالبو  کررہيا  تها۔  وزير  اعلی  نے  متاثره  

ی  طرفوں  تمام  ممکنہ  امداد  غو  يقين  دواتاں  واں  انتظاميہ  نانہہ   افراد  نانہہ  سرکار  غ 
فوری  ريليف تے  بروقت  امداد  غی  ہدايت  کی  ہے۔انُ  غو  کہنو  تهو  جے  سرکار  لوکاں  

سنگ  اس  مشکل  وقت  مانہہ  کهلی  ہے۔تے متاثرين  غی  ہر  ممکن  مدد  کی  جے  غی۔    
********************* 

Dy CM  POONCH  VISIT 
نائب  وزير  اعلی  سريندر  چوہدری  نے  کل  پونچه  غو دورو  لايو۔  جت  انُہاں  نے  سنئر  

ضلع  افسراں  تے  سيکٹوريل  افسراں  سنگ  لائی  گئی  اک  اعلی  سطحی  ميٹنگ  غے    
ضلع  غا  متاثره   دوران  موجوده  سيلابی  صورتحال  ريليف  تے  بازآبادکاری  غا  کماں  تے 

علاقاں  مانہہ  ضروری  چيزاں  غی  دستيابی  غو  جائيزو  ليو۔ميٹنگ  غے  دوران  نائيب    
وزير  اعلی  نے  پونچه  غا  ڈپٹی  کمشنر  تے  تمام  متعلقہ  محکماں  نانہہ  ہدايت  کی  ہے   
جے  وے  عوامی  خدمات  تنديہی  سنگ  انجام  ديتا  واں  اس  گل  نانہہ  يقينی  بناويں  جے  

عام  لوکاں  نانہہ  کسے  قسم  غی  مشکل  در پيش  نہ  آسکے ۔انُہاں  نے  متعلقہ  عہدے    
داراں  نانہہ  نقصان  زده  ٹانچہ  غی  فوری  بحالی  تے  ضروری  چيزاں  غی  دستيابی   

 نانہہ  يقينی  بنان  غی  وی  ہدايت  کی۔ 
******************** 

NHW  CLOSED 
لگاتار  بارشاں  غی  وجہ  نال  جموں  سرينگر  قومی  شاہراه  بند  کردتی  گئی  ہے  بکه   
بکه  جگہاں  ور  سڑک  ور  پسی  پين  تے  پتهر  آجان  غی  وجہ  نال  گڈياں  غی  آئو   

جائی  غير  محفوظ  ہوگئی  ہے  خاص  کر  رام  بن  تيں  بانہال  توڑی  گا  شاہراه  غا  حصہ  
ور  جگہ  جگہ  پسی  تے  پتهر  آجان  غی  اطلاع  ہے۔اسے  دوران  بتوت  کشتواڑ  قومی    

شاہراه  وی  بکه  بکه  جگہاں  تيں  بند  کردتی  گئی  ہے  لگاتار  بارشاں  غی  وجہ  نال    
  شاہراه  گا  بکه  بکه  مقامات  ور  زمينی  تودا  آجان  گا  نتيجہ  مانہہ  شاہراه  بند  کرنی  پئی

ہے  لوکاں  نانہہ  موسم  ساف  ہون  توڑی  شاہراه  ور  سفر  کرن  تيں  گريز  کرن  غو    
 مشورو  دتو  گيو  ہے۔ 

********************* 
RAMSOO  ACCIDENT 

جموں  سرينگر  قومی  شاہراه  ور  اک  مسافر  گڈی  ور  اچانک  پتهر  آلگو  جس  غی  وجہ  
دوجا  زخمی  ہو  گيا  ايں  ياه  مسافر  گڈی  اچانک  رُڑ  غے    5افراد  ہلاک  جد  کہ   2نال  

آيا  پتهراں  غی  زد  مانہہ  آگئی  جس  غی  وجہ  نال  گڈی  مانہہ  بيٹها  مسافراں  نانہہ  شديد 
چوٹ  آئيں  جن  نانہہ  پی  ايچ  سی  رامسو  فوری  طور  ور  مُنتقل  کرن  غے  بعد  جلد    

يو  گيو۔  جت  ڈاکٹراں  غی  کوششاں  غے  بوجود  دو  افراد  زخماں  غی  اسپتال  رام  بن  پُجا 
تاب  نہ  لاتا  واں  دم  توڑ  بيٹها۔اسے  دوران  ليفٹينٹ  گورنر  منوج  سنہا  نے  اس  حادثہ    

ور  دُکه  ظاہر  کرتا  واں  ضلع  انتظاميہ  نانہہ  ہدايت  کی  ہے  جے  زخمياں  نانہہ  بہتر   
 طبی  علاج  مہيا  کرايو  جے۔ 



******************** 
JKBOSE  EXAM  POSTPONED 

ويں  جماعت  ،  ايچ  ايس  پی  اول  غا  سالانہ    12جموں  کشمير  سکولی  تعليم  بورڈ  نے 
جہيڑا  اج  تيں  شروع  ہونا  تها،  ملتوی  کردتا   2026پرائويٹ  تے  ششماہی  امتحانات  سال

غی  نويں  تاريخاں  غو  اعلان  بعد  مانہہ  کيو جائگو۔  البتہ  جموں   ايں  ۔ان  امتحاناں   
ويں  جماعتاں  گا   12ويں  تے 10کشمير  سٹيٹ  اوپن  سکول  جے  کے  ايس  او  ايس  گا

 امتحان  پہلاں  تيں  جاری  کی  گئيں  تاريخاں  غے  مطابق  ہی  ليا  جئيں  گا۔ 
******************* 

WEATHER 
محکمہ  موسميات  غے  مطابق،  جموں  کشمير  غا  زياده  تر  حصا ں  مانہہ  اج  وی  بارش  

ره  غی  جد  کہ  کُج  اک  ضلعاں  مانہہ  پہاری  بارش  غو  وی  امکان  ہے  اس  غے  بعد   
کل  سويرے  تے  دوپہر   بعد  وی  آندهی  طوفان  تے  پاری  بارش  ہون  غی  پيشن  گوئی   
عہديداراں  نے  لوکاں  نانہہ  چوکسی  برتن  غی  صلاح  ديتا  واں  بلا    کی  گئی  ہے  

 ضرورت  غير  محفوظ  علاقاں  مانہہ  سفر  کرن  تيں  پرہيز  کرن  واسطے  کيو  ہے۔ 
********************* 


